
Истиҥник эрэ...Мин бу суруйан бооч- 
чойо олорор геройбун 

кытта Дьылҕам оруобу- 
на суурбэ сыл анараа 

оттугэр көруһуннэрбитэ. 
Кини — оскуоланы саҥа 

бутэрбит, муммут- 
тэм м ит эдэркээн кыыс- 

чаан, уйаара-кэйээрэ 
биллибэт олох суолун 

тордун буларбар, айа- 
тута, улэлии—хамсыы 

сылдьар идэбин таба 
тайанан уөрэнэрбэр, 

тирэх буолбут дьонтон 
биирдэстэрэ. Тугэн 

костубуччэ, эйиэхэ мах- 
тал сылаас, истин тыл- 
ларын аныахпын баҕара- 

бын (бу тыллар эрдэ 
этиллиэхтэрин да 

сөптөөх этэ, ол эрээри 
саха киһитэ иһигэр тута 
сылдьар санаатын хаһан 

этэн-тыынан таһаарбы- 
та баарай?). Ы тыкты- 

ыр дьонум, учууталла- 
рым, тустарынан суруй- 
арбар хайдах эрэ илиим- 

атаҕым бааллыбыт 
курдук буолан хаалар, 

долгуйабыи, аһаҕастык 
эттэхпинэ, толлобун 

даҕаны... Учууталларым 
мэлдьи миэхэ  —  Ы т ык 
дьон. Оттон мин төһө 
да сааһырдарбын кини- 

лэргэ—оҕо ийэтигэр- 
аҕатыгар оруу оҕо буола- 

рын курдук, уөрэнээччи- 
бин. Олоххо оннубун 

буларбар өйөөбут киһим 
кимий? Кини  —  Саха 

Республикатын культу - 
ратын туйгуна, филоло
гическай наука кандида

та, Арктическай государ
ственнай институт 

Арктика норуоттарын 
фольклорга уонна этно- 

культураҕа факультетын 
декана, гуманитарнай 

чинчийэр институт 
старшай научнай сотруд- 

нига Агафья Еремеевна 
Захарова. Ытыктыыр 

киһим туһунан истиҥник 
эрэ суруйуохха сөптөөх 

курдук...

кинигэ -  СУОЛДЬУТ
СУЛУҺА
Киһи араадьыйаны истэн, күөх 

экраны көрөн кинигэттэн курдук 
б и л и и н и -кө р ү ү н ү  б э й э ти гэ р  
иҥэриммэт. Кинигэ киһи өйүн-са- 
нааты н сай ы нн а р а р  д ь и кти  
күүстээх. Агафья Еремеевна ос- 
куолаҕа үөрэнэ киириэн иннинэ 
ааҕарга үөрэммигэ. Оччолорго 
ити —сэдэх көстүү буолара. Убай- 
ын кытта сиэттиһэн кырачаан 
кыысчаан библиотекаҕа тиийби- 
тэ. Библиотекарь ойуутун көрдүн 
диэн "Сказка о золотом петуш
ке" остуоруйа кинигэтин биэрби- 
тэ. Кыысчаан көрүөх икки арды- 
гар миэстэтиттэн харыс да сири 
сыҕарыйбакка эрэ, ааҕан кэбис- 
питэ  уонна атын ки н и гэ н и  
көрдөөбүтэ. Библиотека үлэһитэ 
соһуйан эрэ хаалбыта.

Оскуолаҕа үөрэнэ сылдьан са- 
халыы уонна нууччалыы кинигэни 
олус элбэҕи аахпыта. Ийэтэ, аҕата 
сорох ардыгар бопсон көрөллөрө. 
Убайа нуучча тылын учууталын 
кэргэн ылбыта. Киниэхэ олус баай 
библиотекалааҕа. Агаша кыыс ити

кинигэлэри өҥ үрүк куйааска утап- 
пыттыы, ааҕыталаан кэбиспитэ. 
Оскуоланы бүтэрэригэр нуучча 
классикатын барытын аахпыта. 
Ленинградка үөрэнэ тиийэн ба
ран, экзамеҥҥа нуучча класси- 
ческай литературатын преподава- 
телигэр Пушкин “Евгений Оне- 
гинын” хас да түһүмэҕин өйүттэн 
ааҕан биэрбитэ. Учуутала ыраах 
Саха сириттэн сылдьар кыысча
ан чаҕылхай билиититтэн сөхпүтэ 
эрэ. Нуучча тылыгар уһулуччу 
үчүгэй билиилээҕэ. Оскуолаҕа 
Великие Луки куораттан сылдьар 
нуучча кыыһа Алексеенко Анна 
Степановна үөрэппитэ. Кини тыа 
кыысчааныгар бу улуу тылга тап- 
талы иҥэрбитэ. Агафья культура 
институтугар үөрэнэ сылдьан ли- 
тературнай куруһуокка дьарык- 
таммыта.

Тыа кыысчаана науканан дьарык- 
танарыгар, кинигэ ыйар суолдьут 
сулуһунан буолбута чуолкай.

БИЛИИГЭ ТАРДЫҺЫЫ
КҮҮҺЭ
“Оскуола — производство — 

үрдүк үөрэх” бачыым үгүс тыа 
сирин ыччатын үөрэхтэн матарбыт 
бачыым буоларын мэлдьэһэр са- 
таммат. Икки-үс сыл уста та сарсы- 
ардаттан хара киэһээҥҥэ диэри 
хара үлэҕэ эриллибит, көлөһүнүн 
тохпут ыччат билиигэ-көрүүгэ баҕа- 
та, тардыһыыта хаҥнан хаалара чу
олкай. Учуонайдар киһи үс сыл ус- 
тата үлэтинэн, үөрэҕинэн дьарык- 
тамматабына, ити дьыалатын умнан 
кэбиһэр диэн бэлиэтииллэр. Кыр- 
дьыга да оннук. Оннооҕор киһи уоп- 
пускаттан үлэтигэр таҕыстаҕына, 
үлэҥ-хамнаһыҥ ороҕугар кыайан 
киирбэккэ эрэй бөҕөтүн көрөҕүн. 
Дьыалаҕын умнубут курдук буола- 
ҕын. Оскуоланы уһулуччу үчүгэйдик 
бүтэрбит биир эмэ оҕону 'үрдүк 
үөрэххэ ыыталлара. Атыттар тутус- 
путунан фермаҕа үлэлии барыахта- 
ахтара. Агашалаах кылаастарыттан 
эмиэ мэтээлинэн бүтэрбит ахсаан- 
наах оҕону үрдүк үөрэххэ туттарса 
баралларыгар мэктиэлээбиттэрэ. 
Онтон хаалбыттар фермаҕа үлэлии 
барар комсомольскай путевканы 
илиилэригэр туппуттара. Агаша 
сапгыы үөрэниэн олус баҕарбыта.

Комсомол райкомугар тиийэн, 
үрдүк үорэххэ туттарсыахпын баҕа- 
рабын диэн көрдөспүтэ. Оччолор
го эппитин мас-таас курдук то- 
лотторор систиэмэ көҥүллүө 
баара дуо?. Олох киэҥ аартыгар 
саҥардыы үктэммит эдэркээн кыыс 
аккаас хаҕыс тылларын истэн, наһаа 
диэн хомойон тахсыбыта. Билиигэ- 
көрүүгэ тардыһыыта күүһэ бэрдит- 
тэн, харса суох хорсун санаатын 
киллэрэн, Эвёрстова Роза диэн 
нуучча кыыһыныын Дьокуускайга 
үөрэх туттарса киирбиттэрэ. Атыт
тар куттанан, сорунан да 
көрбөтөхтөрө. Комсомол, партия 
ыйыытын-кэрдиитин толорбот киһи 
оччолорго улахан “буруйдаах киһи" 
курдук көстөрө. Мантан Агафья бэй- 
этэ туспа санаалааҕа, быһаарыны-

ылааҕа, хорсуна көстөн кэлэр.
Кини Саха государственнай 

университетыгар историческай 
салааҕа дьыалатын биэрбитэ. Ки- 
ирии экзаменнарын “үчүгэй" уон
на “туйгун" сыаналарга туттарбы- 
та. Онон үрдүк үөрэххэ киирдим 
диэн бүк эрэнэ сылдьыбыта. Ол 
гынан баран ити бүөмчү санаа 
атынынан эргийэн  тахсыбыта. 
Киирбит оҕолор испииһэктэригэр 
Агаша аата суоза. Кыысчаан олус 
соһуйбута, хомойбута. Приемнай- 
га көтөн түспүтэ уонна “мин тоҕо 
испииһэккэ суохпунуй?” диэн бы- 
һаччы ыйытыы биэрбитэ. Биир 
саастаах дьахтар: “куһаҕаннык эк- 
заменнаргын туттардаҕыҥ дии,"— 
диэн хоруйдаабыта. “Суох, үчүгэй- 
дик туттарбытым,"—диэн Агафья 
хоруйдаабыта. Ол кэнниттэн тох- 
тотон, киниэхэ телеграмманы 
көрдөрбүтэ. Телеграмма ис хоһо- 
оно маннык этэ: “Комсомол рай- 
комун уурааҕын кэһэн Захаро
ва уонна Эверстова үөрэх тут- 
тарса  барды лар. Кинилэри  
үөрэххэ ылбаккытыгар”. Кыыс- 
чааны преподаватель наһаа аһым- 
мыта. “ Эһиил туттарса кэлээр, 
мин эмиэ экзаменационнай хамы- 
ыһыйаҕа баарбын, хом ойум а” 
диэн аатын-суолун, телефонун 
нүөм эрин  суруйан  биэрб итэ . 
Үүтүн тохпут оҕо курдук, олус хо
мойон дойдутугар төннөөхтөөбүтэ. 
Ама да ааспытын иһин, наһаа кы- 
быстыылаах суол этэ.

“Саха өһөс, оҕото өссө өһөс”. 
Агафья өсөһон райкомолга тиийбэ- 
тэ&э. Оччоттон билиҥҥэ диэри учу- 
утал тиийбэт, Кинини Тулуна оску- 
олатыгар алын сүһүөх кылаас учуу- 
талынан анаабыттара. Нөҥүө сылы- 
гар Ленинградка культура институ- 
тун бэлэмнэнии курсугар үөрэнэ 
киирбитэ.

Онон тыа кыысчаана иннигэр ту- 
руоруммут сыалын-соругун ситис- 
питэ. Күүстээх, хорсун санаа кыай- 
ыылааҕынан тахсыбыта.

ЛЕНИНГРАД —
БИЛИИ-КӨРҮҮ БИҺИГЭ
Нева өрүс үрдүгэр куорат Ага- 

фьяны элбэх музейдарынан, ис
торическай пааматынньыктары- 
нан умсугуппута. Эрмитажка эк- 
скурсоводтар уонна куорат гидын 
курстарыгар үөрэммитэ. Илиҥҥи 
тыллар факультеттарын устудьу- 
оннарын кытта доҕордоспута . 
Араас дьаһалларга сылдьара. 
Сайынын бу факультет устудьу- 
оннарын кытта Казахстантга ту- 
тар этэрээккэ барбыта. Сибиин- 
ньэ ко м пл е ксы н  туп п утта р а . 
Күнүһүн  наһаа и тии  буолан, 
түүнүн үлэлииллэрэ. Наһаа элбэх 
харчы өлөрбүттэрэ. Төннөн иһэн, 
М оскваҕа сылдьан та ҥ ас-сап  
бөҕө атыыласпыттара.

Агаша спордунан утумнаахтык 
дьарыктаммыта. Харбыыра, бас- 
кетболлуура уонна теннистиирэ. 
Балары таһынан художественней 
гимнастиканан эм иэ үлүһүйэн 
ылбыта.

— Нөҥүө сайыныгар эмиэ дой- 
дубар кэлбэтим. ССРС норуоттарын 
музейдарыгар Сибиир салаатыгар 
үлэлээбитим. Лидия Григорьевна 
Лильчук диэн музей үлэһитин кыт
та чугастык билсибитим. Саха си
рин фондатын көрөммүн, картоте- 
калары оҥорорго көмөлөспүтүм. 
Лидия Григорьевналыын манна эк- 
спедицияҕа кэлэ сылдьыбыппыт. 
Ити музейга мин аҕам икки коллек- 
цията баар. Былыргы мае иһиттэр 
уонна булт тэриллэрэ. Онон аҕам 
аата онно сурулла сытар. Музей 
үлэһиттэрэ күн бүгүнүгэр диэри 
миигин ахталлар үһү. Аны санаатах- 
пына, музей улахан оскуолатын аас- 
пыт эбиппин. Үөрэхлин бүтэрбитим 
кэнниттэн кафедраҕа хааллараары 
гыммыттарыгар аккаастаммытым. 
Дойдубар эрэ төннүөхпүн баҕара- 
бын. Нуучча оболоро Ленинградка 
хаалысостарын наһаа баҕараллар. 
Миигин акаары курдук көрөллөр, 
сөҕөллөр. Хабаровскайга уонна 
Барнаул га үлэлии барарбар этии- 
лэр киирдилэр. Эмиэ кыккыраччы 
аккаастанным. Дойдубар төннөн 
кэлэн баран, үлэтэ суох сылдьам- 
мын итинтэн наһаа кэмсиммитим,— 
диэн кэпсиир Агафья Еремеевна.

Л енинград  кинини эс те ти 
ч еско й  уон на кул ь тур н а й  
өттүнэн иитиигэ улахан суол- 
талаах. Агафья Еремеевна теат- 
рдарга сөбүлээн сылдьара. Л е
нинград чахчы билии-көрүү биһи- 
гэ этэ. Кыысчаан сайдыбыта, 
олох оскуолатын ааспыта. Дойду
тугар кэлэн үлэлээн-хамсаан ба
ран, эмиэ Ленинградка аспиран- 
тураҕа туттарсан үөрэм м итэ. 
Илиҥҥи тыллары үөрэтэр кафед- 
раҕа үлэлиир дьоппуон тылын 
ү ө р этэр  учууталы  кы тта  
көрсүбүтэ. Кини дьоппуон тылын 
үөрэтэргэ Агафьяны ыҥырбыта. 
Ол эрээри Дьылҕа Хаан атын су- 
олу ыйбыта.

“НАЦИОНАЛИСТ”
ААТЫН СҮКПҮТЭ
Агаф ья Е р ем е евна  олох 

түһүүтүн-тахсыытын, барытын 
этинэн-хаанынан, өйүнэн-санаа- 
тынан билбитэ. Арыый мөлтөх 
киһи чачайыах да курдук түгэн- 
нэрэ бааллара.

Аспирантураны бүтэрээт, СГУ 
историко-ф илологическай фа- 
культетыгар саха салаатыгар үлэ- 
лээбитэ. Ити үлэлээбит кэмин 
олус күндүтүк ахтар. Оччолорго 
аксакаллар Николай Дьячковс- 
кай, Гаврил Филиппов, Иван 
Винокуров уонна Василий Про
тодьяконов бааллара. Кэтэхтэн 
үөрэтии деканын солбуйааччыты- 
гар тиийэ үүммүтэ.

А й д аан н аах  1 9 8 6  сыл 
үүммүтэ. Устудьуоннар Теплай 
күөлгэ хаҥкылыы сылдьаннар 
куорат олохтоох ыччаттарын кыт
та охсуспуттарын, туох да буруйа 
суох үс устудьуон көҥүлэ бысты- 
бытын күндү ааҕааччы, өйдүүр бу- 
олуохтааххын. Саха салаатын 
преподавателлэрэ “националист" 
аатырбыттара. Агафья Еремеев
на фольклору уонна саха литера
туратын революция иннинээҕи 
кэмин историятын үөрэппитэ. Ити 
кэмҥэ кини улахан охсууну ыл
быта. Үҥсүү-хаҥсыы...

— Университекка Георгий Ба
шарин салайааччылаах нацио- 
налистическай тэрилтэ баар 
диэн буолбута. Ити олох сы- 
мыйа этэ. Мин Баш аринныын 
биир ти эргэҥ ҥ э олоробун. Ол 
эр ээ р и  кы айан кө р сүб э пп и т . 
Кини аанын айаҕар барарын-кэ- 
лэрин кэтиир массыына турара. 
Кырдьаҕас сарсыарда ахсын күөх 
хонууга хаама, зарядка оҥоро 
киирэрэ. Онон олох эрдэ, 6 ча- 
аска миэхэ киирэн кэпс этэрэ. 
Миигин харыстыыра. Үөрэтэ тур- 
дахпына лекцияларбын магнито
фон л и э н тэ ти гэ р  суруттаран  
ылаллара. Биһиги факультет са- 
амай улахан охсууну ылбыта. Ин- 
чэҕэй эттээх тулуйбат айылааҕа

этэ. Үгүспүт ыалдьыбыта. СГУ 
партийнай тэрилтэтин секретэрэ 
Лимонов Петр Павлович ин- 
сультаан хаалбыта. Ректор Арь- 
ян Ильич Кузьмины үлэтиттэн 
ууратан  кэ б и с п и ттэ р э . Д ьон  
түр гэн ни к  уларыйаллар. Урут 
илэмэ-салама көтөр дьоно доро- 
оболоспот да буолан хаалбытта- 
ра. Мин утары тиийэммин өрүү 
дорооболоһон кэпсэтэрим. “ Ми
игин кытта кэпеэтэргиттэн кут- 
там м аккы н  дуо? "—диэхтиирэ. 
“ Н ационалистическай тэрилтэ 
чилиэннэрин" испииһэгэ баара. 
Онно мин үһүс дьахтарынан ту- 
рар этим. Барыта оҥоһуу, сы- 
мыйа этэ. Дьиҥэ, интернациона
лист бөҕө буоллаҕым дии. Учуу
талларым нууччалар, доҕотторум 
араас омуктар. Биһигини ыҥыран 
ыла-ыла мөҕөллөрө-этэллэрэ, 
үлэбиттэн уурата сатыыллара,— 
диир Агафья Еремеевна.

Ити ыгыыны-түүрүүнү, охсууну 
кини тулуйбатаҕа. Быарынан ула- 
ханнык ыалдьан, суорҕаннаах- 
тэллэххэ сыппыта. Үлэтиттэн тох- 
туурга күһэллибитэ. Олох хараҥа 
балаһата ааҥнаан кэлбитэ. Үтүө 
санаалаах дьоно суох буолбатах- 
тара, бааллара. Кинини Василий 
Николаевич Иванов өйөөн, чэп- 
чэки соҕус үлэҕэ ылан, өйөөбүтэ. 
Киһиэхэ кыра да наада. Агафья 
Еремеевна Василий Николаевич- 
ка махтала муҥ ура суох. Нэһии- 
лэ сыккырыыр тыына эрэ сылдь
ыбыта. Агаф ья Еремеевнаны 
Ньурба ойууна эмтээбитэ. Быа- 
рыгар искэн баар диэбиттэрэ. 
Ити кырдьаҕас эмтээбитин кэн
ниттэн искэнэ тардан хаалбыта. 
Мантан ылата кини үрдүк күүс ба- 
арыгар итэҕэйбитэ.

— Айылҕаттган айдарыылаах 
дьоннор — улуулар. Мин итин
тэн сиэттэрэн, кинилэр туста
рынан научнай тиэм э ылбы- 
тым. Ити— былыргы дириҥ куль
тура, норуот үгэһэ. Ойууннааһы- 
ны, магияны үөрэппитим. Өлөн 
баран ти л л и бити м . М аныаха 
кү ү с т э э х  санаам  эм иэ 
көм өлөспүтэ . Э п пи ккэ  дылы, 
ууну-уоту ортотунан ааспытым. 
О лох э р и и р и н -м у с ку у р у н , 
түһ үүтүн -тахсы ы ты н барытын 
көрбүтүм. Билигин мин туохтан да 
куттаммаппын. Күүстээх санаала
ах (волялаах) уонна духуобунаһы- 
нан дьарыктанар киһи тугу бары
тын тулуйар, кыайар. Уолбун Мак
симы итинник буоларга иитэ са- 
тыыбын. Корея, Непал, Монго
лия, Бурятия, Тува, Э бээн ой- 
ууттарын кытта алтыспытым. Хо- 
тугу Америка индеецтэрин кытта 
көрсүбүтүм. Кинилэр бары биир 
сүрүннээхтэр. Айылҕа күүстэрин 
олус үчүгэйдик туһаналлар. Ол 
ки стэлэҥ нэрин  баһылыыллар, 
билэллэр. Билиҥҥээҥҥэ диэри 
кинилэртэн үөрэнэбин,— диир 
Агафья Еремеевна.

Кини туһунан аһаҕастык кэпсэ- 
э тэ ххэ , 4 0 -нун  ааһан баран 
оҕ олом м ута . Э м читтэр  быар 
ыарыһах 050 төрүө диэн боплут- 
тара. Ону истибэккэ, санаатын 
күүһүнэн уолламмыта. Бу, туһугар 
эмиэ хорсун быһыы.

X X X

А гаф ья Е р е м е е вн а  З а ха ро ва  
р е с п у б л и к а  б и л л э р  уч уон а й да -  
р ы тта н  биирдэст эрэ. К и н и  этэр- 
г э д ы л ы , орто туруу бараан д о й 
д у  э н д и р д э э х  о л о ҕ у н  үтүөтүн- 
м өкүт ун, т үһүүт үн-тахсыытын, 
бары т ы н билбит -көрбүт  ки һ и .  
Мелтөх к и һ и  м ун н а  сынтарыйы- 
а х  д а  т үгэннэрэ бааллара. К и н и  
санаата к ү ү һ э  ки һ и н и  сөхтөрөр 
э р э .  Ү т ү ө к э н н э э х  учуут албы н  
ө рө гө йд өө х  ү б ү л ү ө й ү н э н  И С Т ИҤ- - 
н и к  э ҕ э р д э л и и б и н , чэгиэн  д ор у -  
о б у й а н ы , а йы м н ь ы ла ах  ү л э ҕ эр  
с и т и һ и и л э р и  б а ҕ а р а б ы н  д и э н  
туран, с у р у й у у б у н  түмүктүүбүн.

